REPUBLIKA E SHQIPERISE
PRESIDENTI

Nr.563 Prot. Tirané, mé 09.02.2022

KALLEZIM - PENAL

KALLEZUES: PRESIDENTI | REPUBLIKES, ILIR META, me adresé: Bulevardi
“Déshmorét e Kombit”, nr. 1, Tirané.

KUNDER: FUNKSIONAREVE PERGJEGJES ADMINISTRATIVE/POLITIKE NE
KUVENDIN E SHQIPERISE

OBJEKTI: Kallézimi i veprimeve té paligjshme gé pérmbajné elementé té figurés sé
veprés penale “Falsifikim i dokumenteve”, parashikuar nga neni 186 i Kodit
Penal, kryer né bashképunim.

BAZA LIGJORE: Kushtetuta e Republikés sé Shqipérisé;
Neni 281 i Kodit té Procedurés Penale;
Neni 186, i Kodit Penal;
Ligji nr. 8577, daté 10.02.2000 “Pér organizimin dhe funksionimin e
Gjykatés Kushtetuese té Republikés sé Shqipérisé”, i ndryshuar.

DREJTUAR: PROKURORISE SE POSACME KUNDER KORRUPSIONIT DHE
KRIMIT TE ORGANIZUAR (SPAK)

PROKURORISE SE RRETHIT GJYQESOR TIRANE
Tirané

PER DIJENI: PROKURORISE SE PERGJITHSHME
Tirané
Té nderuar zonja/zotérinj Prokuroré,

I. Hyrje

Si¢c mund té jeni né dijeni, né Gjykatén Kushtetuese té Republikés sé Shqipérisé u zhvillua procesi
gjygésor lidhur me kérkesén gé Kuvendi i Shqgipérisé (Legjislatura e 1X-té), investoi kété Gjykaté,



pérmes vendimit nr. 55/2021, daté 9.6.2021, “Pér shkarkimin e Presidentit t¢ Republikés sé&
Shqipéris€ pér shkelje té rénda t€ Kushtetutés”.

Pas njoftimit prej Gjykatés Kushtetuese, Presidenti i Republikés né zbatim té kérkesave té ligjit
nr. 8577, daté 10.02.2000 “Pér organizimin dhe funksionimin e Gjykatés Kushtetuese té Republikés
sé Shqipérisé”, i ndryshuar dhe né respekt té kérkesave té Gjykatés pér kété céshtje, ka mbajtur
njé komunikim me Gjykatén dhe ka depozituar prané saj qé prej 1 korrikut 2021, pérmes shkresés
me nr. 2143 prot., daté 1.07.2021, géndrimet, kérkimet dhe pretendimet e tij, shogéruar me provat
pérkatése.

Né funksion té zhvillimit té procesit gjyqgésor, palét (Kuvend - President) duke shfrytézuar mjetet
dhe té drejtat e njohura nga ligji nr. 8577/2000, kané depozituar prova, kané dhéné parashtrime,
shpjegime, pérgjigje dhe éshté zhvilluar debati gjyqgésor. Sipas pércaktimit té Gjykaté, té gjitha
seancat gjyqgésore ishin publike, té hapura. Hetimi dhe debati gjyqgésor pérfundoi né datén
7.2.2022, ku palét parashtruan dhe konkluzionet e tyre pérfundimtare.

Presidenti i Republikés né kété proces, pérpos té tjerave, i parashtroi Gjykatés Kushtetuese
pretendimet e tij mbi shkeljet flagrante, té shumta, dhe té pérséritura té Kushtetutés, té Ligjit pér
Komisionet Hetimore (nr. 8891/2002) dhe té Rregullores sé Kuvendit té konsumuara prej Kuvendit
té Shqipérisé, pérmes realizimit té njé procesi térésisht té parregullt ligjor dhe gé binte ndesh me
gjithé parimet kushtetuese.

Kéto céshtje u ngritén pérpara Gjykatés Kushtetuese, vecanérisht pér ato gé kishin té bénin
pikérisht dhe me shkelje té Rregullores sé Kuvendit té Shqipérisé, té konsumuara edhe nga veté
Kryetari i Kuvendit dhe Seanca Plenare.

Pérpara sé té kalojmé né parashtrimin e fakteve pér kété kallézim, né ményré shumé té
pérmbledhur, citojmé disa nga parashtrimet gé Presidenti i Republikés i parashtroi Gjykatés
Kushtetuese, dhe gé lidhen dhe me arsyen se pérse Kuvendi, paraqiti prova té reja, pér té cilat
paragitet ky kallézim. Konkretisht, Presidenti i Republikés i parashtroi Gjykatés Kushtetuese ndér
té tjera se:

“Konkretisht mbledhja e Kuvendit né seancé plenare né 7 maj 2021 dhe pércaktimi i rendit
té dités sé késaj seance, u pércaktua me urdhrin nr. 19, daté 6.5.2021 té Kryetarit té
Kuvendit, pra vetém njé dité pérpara zhvillimit té seancés. Ky veprim bie né kundérshtim
me Rregulloren e Kuvendit té Shqipérisé, e cila né nenin 27, pika 5, pércakton se:

“Né ¢do rast, rendi i dités duhet té jeté béré publik té paktén 2 dité pérpara datés sé caktuar
pér mbledhjen e komisionit, ose seancés plenare”.




Kjo prezumon rregullin se pércaktimi i rendit té dités nuk mund té béhet mé voné se 48
oré pérpara zhvillimit té seancés sé planifikuar. Né kété ményré, pérvegse sa mé sipér, por
dhe referuar fakteve se;

- Komisioni i Céshtjeve Ligjore kishte pérfunduar mbledhjen e tij vetém né datén 6 maj
2021, kohé kjo e cila pér nga pérllogaritja e afateve kohore, pérkonte me njé afat me mé
pak se 20 oré deri né zhvillimin e seancés plenare né daté 7 maj 2021, ora 10:00;

- Géshtja objekt shqyrtimi paragiste njé réndési shumé té vecanté;

- kérkesat gé Presidenti i Republikés kishte paraqitur né ményré t€ pérséritur pér t'u
dégjuar né Komisionin e Ligjeve nuk ishin respektuar;

- Rregullorja e Kuvendit parashikonte se rendi dhe ¢éshtja objekt shqyrtimi nuk mund
t’u b&het me dije deputetéve mé voneé se 48 oré pérpara zhvillimit té seancés sé planifikuar;

bénin té detyrueshme qé né rendin e dités né seancén plenare té datés 7 maj 202, ora 10:00,
Kuvendi i Shqipérisé té mos pérfshinte pér shqyrtim né seancé plenare ¢éshtjen e shqyrtimit
té Raportit t&¢ Komisionit t¢ Céshtjeve Ligjore dhe as ngritjen e Komisionit té Posacém
Hetimor Parlamentar.

Gjykata Kushtetuese né jurisprudencén e saj ka elaboruar se, Rregullorja e Kuvendit
éshté njé akt, burimi i rezervuar i sé drejtés kushtetuese gé disiplinon procedurén pér
zhvillimin_e punimeve té Kuvendit, organizimin e brendshém, raportet midis veté
Kuvendit si térési e organizmave té tij té brendshém, raportet e tij me organet e tjera
kushtetuese etj. Njé pjesé e dispozitave té Rregullores jané né pérmbajtje té njéjta me
dispozitat kushtetuese, ndérsa disa té tjera jané norma ekzekutive té normave
kushtetuese, pra, gé pércaktojné rregullat se si vihen né jeté normat kushtetuese.

Né kété ményré, rezulton e provuar se ve¢ sa mé sipér, Kuvendi i Shqipérisé ka
shkelur né ményré flagrante kérkesat e nenit 27 e vijues té Rregullores sé tij e
rrjedhimisht Kushtetutén e Shqipérise.

Njé tjetér shkelje e réndé e Kuvendit, ishte fakti se né datén 7 maj 2021, Kuvendi pérvec
Vendimit nr. 44/2021, daté 7.5.2021, “Pér miratimin e raportit dhe propozimit t&
Komisionit pér Céshtjet Ligjore, Administratén Publike dhe t€ Drejtat e Njeriut “Pér
ngritjen e njé Komisioni Hetimor bazuar né kérkesén e njé grupi deputetésh pér shkarkimin
nga detyra té Presidentit t€ Republikés”, mori edhe njé vendim tjetér, pikérisht Vendimin
nr. 45/2021, daté 7.5.2021, “Pér ngritjen e Komisionit Hetimor t&€ Kuvendit “P&r hetimin
e shkeljeve té rénda kushtetuese nga Presidenti i Republikés sé Shqipérisé””.

Ngritja e Komisionit Hetimor nuk ishte e pércaktuar né rendin e dités gé Kryetari i
Kuvendit kishte caktuar me Urdhrin nr.19, daté 6.5.2021, urdhér i nxjerré Ky, si mé
sipér i sqaruar, né kundérshtim me Rregulloren e Kuvendit.




Né kété ményré, né vlerésim me kérkesat e Rregullores sé Kuvendit té Shqipérisé, rezulton
se Kuvendi i Shqipérisé, ka konsumuar edhe dy shkelje té tjera flagrante té neneve té
Rregullores.

Konkretisht, té nenit 31 té Rregullores, qé pércakton procedurén se si realizohet
ndryshimi i rendit té dités té seancés plenare, pércaktohet né pikén 1 dhe 2, se:

“1. Kuvendi ose komisionet nuk mund té diskutojné dhe té vendosin pér ¢éshtje qé nuk
jané né rendin e dités.

2. Pér té diskutuar, ose vendosur né seancé plenare pér céshtje gé nuk jané né rendin e
dités, Kuvendi merr vendim me jo mé pak se tre té pestat e deputetéve té pranishém.
Propozimet pér vendosje té ¢éshtjeve té tjera né rend té dités duhet té paragiten me shkrim
nga té paktén 10 deputeté, nga njé kryetar grupi parlamentar ose nga Késhilli i Ministrave
vetém para fillimit té seancés, para fillimit té diskutimit té njé pike té rendit té dités ose
kur éshté pezulluar diskutimi.

Né rastet kur kérkesén nuk e bén grupi parlamentar, kérkesa paragitet nga njé deputet dhe

’

grupi mbéshtetés i deputetéve ngrihet né kémbé.’

Né kété ményré, rezulton e provuar se Kuvendi i Shqgipérisé, vec shkeljeve té rénda si
mé sipér, ka miratuar _Vendimin_nr. 45/2021, daté 7.5.2021, “Pér ngritjen e
Komisionit Hetimor té Kuvendit “Pér hetimin e shkeljeve té rénda kushtetuese nga
Presidenti i Republikés sé Shqipérisé””, jashté céshtjeve té paragitura pér shqyrtim né
rendin e dités, duke konsumuar késhtu sé bashku me té tjerat dhe shkeljen tjetér té

réndé té nenit 31 té Rregullores sé¢ Kuvendit té Shqipérisé.”

Pérmes késaj veprimtarie, Kuvendi i Shqipérisé dhunoi hapur parimin kushtetues té
shtetit té sé drejtés té pércaktuar né nenin 4/1 té Kushtetutés, por njékohésisht duke
shkelur né ményré flagrante dhe té pérséritur Rregulloren e funksionimit té tij, Kuvendi
ka dhunuar njékohésisht dhe nenin 75, pika 2, té Kushtetutés, ku pércaktohet se
Kuvendi organizohet dhe funksionon sipas Rregullores sé miratuar nga shumica e té gjithé
anétaréve.

Duke gené se Kuvendi i Shgipérisé, mbart detyrimin kushtetues gé té organizohet
dhe té funksionojé sipas Rrequllores sé Kuvendit, atéheré e gjithé veprimtaria dhe
vendimmarrija e tij qé né fazén fillestare pér shkak té shkeljeve shumé té rénda té
normave procedurale dhe materiale bie ndesh me kété urdhérim té Kushtetutés sé
Republikés sé Shqgipérisé.”

Ké&to ishin disa prej pretendimeve gé Presidenti i Republikés i parashtroi Gjykatés Kushtetuese, gé
prej datés 1 korrik 2021, e né vijim, duke kérkuar shqyrtimin e shpejté té késaj ¢éshtjeje.



Kéto pretendime té Presidentit té Republikés ishin té bazuara mbi aktet shkresore gé ishin
administruar si pjesé e dosjes gjyqésore, pércjellé nga Gjykata Kushtetuese, por dhe nga shqyrtimi
i praktikés parlamentare, té diskutimeve dhe vendimmarrjes sé Kuvendit t& Shqipérisé lidhur me
seancén plenare té datés 7 maj 2021%, dhe té mbéshtetura né provat konkrete, pra akteve té
veprimtarisé parlamentare gé vet Kuvendi i Shqipérisé ka publikuar? né fagen zyrtare té tij dhe qé
ju parashtruan e paragitén Gjykatés Kushtetuese pér shqyrtim dhe debat gjygésor, ku ndérmjet tyre
renditej edhe aktet:

- Urdhér nr. 19, daté 6.5.2021 i Kryetarit té Kuvendit, nr.1110 prot., daté 6.5.2021 “Pér
mbledhjen e Kuvendit né seancé plenare, daté 07.05.2021, ora 10.00”, si dhe bashkélidhur
tij dokumenti “Rendi i Dités i Seancés Plenare” gé pérmban ¢éshtjet, listén dhe aktet qé
shqyrtohen nga Kuvendi né seancé.

Kéto akte jané depozituar né Gjykatén Kushtetuese dhe i jané béré me dije asaj se jané nxjerré nga
fagja zyrtare e internetit té Kuvendit té Shqipérisé, pikérisht né link-un:
https://www.parlament.al/Document?tipld=1&dokumentld=6034.

Kopje té printuara nga ky link té kétyre akteve, iu dorézuan né cilésiné e provés Gjykatés
Kushtetuese, gé prej datés 1 korrik 2021, si akte gé vértetonin shkeljen e afateve dhe procedurave
nga ana e Kuvendit té Republikés sé Shqipérisé, né procesin hetimor gé kishin nisur ndaj
Presidentit t& Republikés.

Gjykata Kushtetuese, filloi dhe pérfundoi shqyrtimin e késaj ¢éshtjeje vetém né muajin shkurt
2022, duke zhvilluar 3 seanca gjygésore publike, respektivisht né datat 1, 3 dhe 7 shkurt 2022,
daté kjo kur u mbyll shqyrtimi gjyqgésor.

Né seancén e datés 3 shkurt 2022, gjaté shqyrtimit gjyqésor, sipas procedurés u dégjuan nga
Gjykata, parashtrimet dhe pretendimet e Presidentit t€ Republikés, mbi kérkesén né térési té
Kuvendit, dhe né vecanti mbi antikushtetutshmériné dhe shkeljet e rénda té procedurave
parlamentare té ndjekura nga Kuvendi i Shqgipérisé né shqyrtimin e kérkesés sé disa deputetéve
pér shkarkimin e Presidentit, dhe ngritjen e Komisionit té Posa¢cém Hetimor parlamentar pér
shkarkimin e Presidentit té Republikés.

Né datén 3 shkurt 2022, Gjykata Kushtetuese, pasi dégjoi parashtrimet e pérfagésuesve ligjoré té
Presidentit t¢ Republikés dhe listoi njé numér té konsiderueshém pyetjesh pér Institucionin e

1 Konsultohuni me procesverbalet parlamentare té pérmbledhura té publikuara pér seancén e datés 7 maj 2021
https://www.parlament.al/Document?tipld=1&dokumentld=6034

Konsultohuni me praktikén parlamentare té caktimit té rendit té dités pér seancén e datés 7 maj 2021
2 https://www.parlament.al/Document?tipld=1&dokumentld=6034

Presidentit t¢ Republikés, pér marrjen e pérgjigjeve mbi to, caktoi si datén e vijimit té seancés
publike, datén 7 shkurt 2022, dité e héné, ora 10:00, daté né té cilén do duhet té paragiteshin dhe
pérgjigjet me shkrim nga Presidenti, mbi pyetjet e Gjykatés Kushtetuese.

Ndérkohé, vetém njé dité mé pas, pra né datén 4 shkurt 2022, dité e premte, rreth orés 15:30, né
pérfundim e sipér té orarit zyrtar té punés, Gjykata Kushtetuese, pérmes shkresés me nr. 6 (K)
2021 Regj. Them., daté 4.02.2022 (protokolluar prané nesh me nr. prot. 496, daté 4.02.2022), na
vuri né dispozicion zyrtarisht shkresén me nr. 1368/15 prot., daté 4.02.2022 dhe dokumentacionin
bashkélidhur saj, té depozituar né Gjykatén Kushtetuese po até dité nga Kuvendi i Shqipérisé, si
prove té re shtesé pér ¢éshtjen né shqyrtim (kopje e késaj shkrese dhe akteve shogéruese gjenden
bashkélidhur).

Il. Rrethanat e ¢éshtjes dhe faktet pér té cilat kérkohet ndérmarrja e veprimeve verifikuese
dhe hetimore nga ana e organit té prokurorisé

Pas studimit té dokumentacionit qé Kuvendi i Shqipérisé i kishte depozituar Gjykatés Kushtetuese,
né daté 4.02.2022, u konstatuan té dhéna shumé shgetésuese qé tregojné mé sé paku, pér ndérhyrje
apo pérshtatje té akteve té brendshme administrative té Kuvendit, duke manipuluar elementé té
aktit dne pérmbajtjen e tij, té cilat na krijojné bindjen e palékundur se, po realizoheshin me géllim
pérshtatjen e kétyre akteve né funksion té mbéshtetjes sé pretendimeve prej Kuvendit, pér rrézimin
e kérkimeve té Presidentit té Republikés.

Kjo bindje u thellua edhe mé tej, kur né seancén gjyqésore publike té datés 7.2.2022, ora 10:00, té
zhvilluar né Gjykatén Kushtetuese, njé prej pérfagésuesve té Kuvendit té€ Shqipérisé, deputetja
zonja Klotilda Bushka, pas celjes sé seancés gjyqésore, parashtroi pérpara Gjykatés Kushtetuese
se, provat e reja té depozituara me shkrim nga Kuvendi né datén 4.2.2022, hidhnin poshté té gjitha
pretendimet e Presidentit té Republikés, mbi shkeljen e Rregullores sé Kuvendit pér caktimin e
rendit té dités dhe miratimin e dy vendimeve nga Kuvendi né seancén plenare té datés 7.5.2021,
gé u finalizua me ngritjen e Komisionit Hetimor ndaj Presidentit.

Ndérkohé gé, po né kété seancé gjyqésore té datés 7.02.2022, pérfagésuesit ligjoré té Presidentit
té Republikés, menjéheré parashtruan né ményreé té detajuar dhe i faktuan Gjykatés Kushtetuese,
té gjitha konstatimet, parregullsité dhe mospérputhjet e dokumentacionit shkresor té vet Kuvendit
té Shqipérisé, né krahasim si ndérmjet vet pérmbajtjes midis dy akteve shkresore té depozituara
nga Kuvendi né Gjykatén Kushtetuese né datén 4.02.2022 (Urdhri i Kryetarit t& Kuvendit dhe
Rendi i Dités i Seancés Plenare daté 7.05.2021), ashtu dhe midis akteve shkresore té depozituara
Si prové e re né Gjykaté me aktet e publikuara né fagen zyrtare té Kuvendit, gé prej muajit maj
2021.



Pér té gjitha parregullsité, ndérhyrjet, dhe ndryshimin gé paragisnin kéto akte si né elementét e
aktit por dhe né pérmbajtjen e tyre, qé gartésisht dhe me sy té liré evidentojné manipulimin e
pérmbajtjes sé tyre, pérfagésuesit ligjoré té Presidentit i kérkuan Gjykatés Kushtetuese né seancén
gjyqésore té datés 7.02.2022, veg té tjerave gé, té marré né shqyrtim mé shumé kujdes kéto akte
dhe té verifikojé vértetésiné e kétyre provave té reja.

Duke gené se kéto fakte té konstatuara jané shumé té rénda dhe tregues i qarté dhe flagrant i
ndérhyrjes né dokumentet shtetérore, rrjedhimisht e lidhur kjo edhe me géllimin e realizimit té
tyre, nuk mund té kemi té b&jmé me gjé tjetér pérvec se me elementé té konsumimit té figurés sé
veprés penale “Falsifikim i dokumenteve”, parashikuar nga neni 186 i Kodit Penal.

Presidenti i Republikés, mbart detyrimin dhe ia vendos né dispozicion té njéjtat fakte organit té
ndjekjes penale me géllim qé té fillojé pa vonesé hetimin penal pér zbardhjen térésore té késaj
veprimtarie té paligjshme, pér té zbardhur mekanizmin, kohén, personat e pérfshiré, qé si géllim
té tyre duket garté se kané patur shtrembérimin e fakteve, nga njéra ané pér t€ mbuluar shkeljet e
rénda procedurale té kryera nga Kuvendi i Shqipérisé né njé proces fiktiv politik pér shkarkimin e
Presidentit té Republikés, dhe nga ana tjetér pér t’i pérshtatur ato né funksion té prapésimeve qé
Kuvendi paraqiti.

Né kushtet kur, kéto akte kané dalé nga Kuvendi i Shqipérisé, pér pasojé edhe rrethi i zyrtaréve
publiké/shtetéroré gé mund té jené pérfshiré né kété veprimtari té paligjshme, mund té shtrihet
pértej népunésve té administratés, deri dhe tek funksionarét apo ish funksionaré politiké (deputeté
apo ish-deputeté) gé mund té jené pérfshiré né komprometimin e dokumenteve shkresore dhe
géllimit té keqpérdorimit té tyre, kéto do té duhet té zbardhen nga hetimet e organit té ndjekjes
penale.

Ndaj pér kéto arsye, kjo shkresé i pércillet si Prokurorisé sé Posacme (SPAK), ashtu edhe
Prokurorisé prané Rrethit Gjygésor Tirané.

Té nderuar zonja/zotérinj Prokuroré,

1. Si¢ dhe jeni né dijeni, sipas Kushtetutés dhe Rregullores sé Kuvendit, ky i fundit mbart
detyrimin kushtetues gé té informojé realisht publikun e gjeré pér gjithé veprimtariné dhe aktet
parlamentare. Pér kété arsye, po sipas Rregullores sé Kuvendit, gjithé aktet mbi veprimtariné dhe
vendimmarrjen e tij duhet t'i publikojé né fagen zyrtare té internetit té kétij institucioni.

Né kété faqe, pér ¢cdo veprimtari por dhe pér ¢cdo seancé plenare, publikohet jo vetém ¢do akt i
depozituar, por deri né aktet e brendshme, duke filluar gé nga urdhri i Kryetarit t¢ Kuvendit pér
pércaktimin e rendit té dités sé seancave plenare, veté rendi i dités, pérmbajtja e projekt-akteve



dhe veprimtaria e komisioneve respektive (procesverbale, vendime, raporte etj.). Publikimi i rendit
té dités, céshtjeve pér shqyrtim dhe akteve qé shqyrtohen, jané detyrim pér Kuvendin.

2. Nga praktika parlamentare e publikuar online®, rezulton i botuar dhe Urdhri nr. 19, daté
6.5.2021, i Kryetarit t¢ Kuvendit, lidhur me seancén plenare té datés 7 maj 2021. Duke gené se
Kuvendi publikon ¢do akt pér thirrjen e seancés plenare (pérfshiré Urdhrin pérkatés pér thirrjen e
saj dhe pércaktimin e rendit té dités sé seancés), edhe né kété rast, pér Seancén Plenare té datés
7 maj 2021, &shté vepruar po njésoj.

3. Urdhrinr. 19, daté 6.5.2021 i Kryetarit té Kuvendit, me nr. 1110 prot., daté 6.5.2021 “Pér
mbledhjen e Kuvendit né seancé plenare, daté 07.05.2021, ora 10.00”, si dhe bashkélidhur rendi i
Dités i Seancés Plenare Publike pér aktet gé shqyrtohen nga Kuvendi né kété seancé, éshté nxjerré
nga fagja e Kuvendit, né link-un:
https://www.parlament.al/Document?tipld=1&dokumentld=6034.

4. Ndérkohé gé Kuvendi edhe pse e kishte publikuar kété akt prej muajit maj 2021, né gjykimin
kushtetues, pasi u njoh né datén 3.02.2022, me parashtrimet e Presidentit té Republikés, dhe pyetjet
gé Gjykata Kushtetuese i drejtoi Presidentit, menjéheré né ményreé té habitshme, té pa kérkuar nga
asnjé prej paléve, as nga veté Gjykata, u veté aktivizua dhe si¢ rezulton me shkresén nr. 1368/15
prot., daté 4.2.2022 (njé dité pas zhvillimit té seancés gjyqgésore publike) depozitoi né Gjykatén
Kushtetuese, prova shtesé ku pérfshihej kopje e njehsuar e:

- Urdhrit té Kryetarit té¢ Kuvendit nr.19, daté 05.05.2021, me Nr. 1110 prot., daté
06.5.2021, si dhe bashkélidhur tij Rendi i Dités sé Seancés Plenare té datés 7 maj 2021.

Shkresa pércjellése e Kuvendit nr. 1368/15 prot., daté 04.2.2022, &shté e nénshkruar nga Sekretari
i Pérgjithshém i Kuvendit.

5. Né njé krahasim mes dy dokumenteve, (Urdhrit té Kryetarit té Kuvendit nr.19), pra urdhrit té
publikuar né fagen zyrtare té internetit t&é Kuvendit qgé né maj 2021, jo thjesht né format PDF
elektronik, por i skanuar né formén e tij té nénshkruar dhe vulosur nga ish-Kryetari i Kuvendit,
z.Gramoz Rugi, né raport me kopjen e urdhrit gé u depozitua nga Kuvendi si prové shkresore prané
Gjykatés Kushtetuese, né datén 4.02.2022, evidentohen me sy té liré dallime shumé té dukshme.

Mé konkretisht, mes kétyre dy versioneve té aktit rezultojné qarté disa ndérhyrje gé ngrené
dyshime té forta pér manipulim/ndérhyrie té kétij dokumenti.

3 Konsultohuni me procesverbalet parlamentare té pérmbledhura té publikuara pér seancén e datés 7 maj 2021
https://www.parlament.al/Document?tipld=1&dokumentld=6034



https://www.parlament.al/Document?tipId=1&dokumentId=6034
https://www.parlament.al/Document?tipId=1&dokumentId=6034

6. Konkretisht, dallimet gé jané tepér té garta e té dukshme, pér lehtésiné tuaj, po i citojmé:
1) Ka ndryshime té dukshme né datén e urdhrit nr. 19, té Kryetarit t¢ Kuvendit.

Né praktikén e publikuar online né maj 2021, urdhri nr. 19 i Kryetarit t&¢ Kuvendit, mban datén
06.05.2021, (si né datén e protokollimit, ashtu edhe poshté numrit té urdhrit).

Ndérkohé gé né praktikén gé né ményreé té pa kérkuar éshté depozituar shkresérisht nga Kuvendi
né Gjykatén Kushtetuese né datén 4.2.2022, Urdhri nr. 19, i Kryetarit mban dy data:

- mban datén 05.05.2021, né krah té numértimit té Urdhrit, dhe
- mban datén 6.05.2021, né Kkrye té tij.

Pra, lehtésisht dhe me sy té liré, konstatohet:
- njé ndérhyrje tek data e urdhrit, né raport me aktin e publikuar online;
- njé daté e ndryshme brenda té njéjtit akt, né versionin e pércjellé si kopje e njehsuar prané
Gjykatés Kushtetuese.

2) Mes urdhrit té publikuar online, dhe atij té pércjellé Gjykatés Kushtetuese, ka ndryshime té
dukshme sa i takon pérmbajtjes sé pikés 20, té Urdhrit nr. 19, té Kryetarit t&¢ Kuvendit.

Pérmbajtja e pikés 20, té Urdhrit nr. 19, i referohet pikérisht ¢éshtjes gé do té shqyrtohej né datén
7 maj 2021, gé lidhej me procedurén e shkarkimit té Presidentit.

Por pérmbajtja e pikés 20 té urdhrit té kryetarit t¢ Kuvendit, dukshém ndryshon thelbésisht mes
dy dokumenteve. Konkretisht:

a) Né Urdhrin nr. 19, daté 06.05.2021, publikuar né fagen e Kuvendit té Shqipérisé, pika 20
ka kété pérmbaijtje:

“Projektvendim “Pér _miratimin e raportit dhe propozimit té komisionit pér Céshtjet Ligjore,
Administratén Publike dhe té Drejtat e Njeriut pér ngritjen e njé komisioni hetimor, bazuar né
kérkesén e njé grupi deputetésh pér shkarkimin nga detyra e Presidentit té Republikés”.

Kjo pérmbajtje e pikés 20 pérputhet me dokumentin shogérues “Rendi i dités sé seancés plenare
té datés 7.5.2021”, si té Kkétij dokumenti té rendit té dités té publikuar online, ashtu dhe té
dokumentit “Rendi i dités”, té depozituar shkresérisht né gjykaté né daté 4.02.2022.



b) Ndérkohé gé, pika 20 e Urdhrit nr. 19, daté 05.05.2021 (?!), i paraqitur si prové shtesé
nga Kuvendi me shkresén nr. 1368/15 prot., daté 04.02.2022, pércjellé prané Presidentit
nga Gjykata Kushtetuese, ndryshon dhe ka kété pérmbajtje:

“Projektvendim “Pér raportin dhe propozimin e komisionit pér Céshtjet Ligjore, Administratén
Publike dhe té Drejtat e Njeriut pér ngritjen ose_mos ngritien e njé komisioni hetimor, pér
shkarkimin nga detyra e Presidentit t& Republikés”.

Qartésisht dhe me sy té liré éshté e dallueshme se, né kété urdhér gé Kuvendi u kujtua t'ia dérgojé
Gjykatés Kushtetuese né formé shkresore né datén 4.02.2022, pa iu kérkuar, éshté hequr fjala
“miratim”, fjala “raportit” €shté zévendésuar me fjalén “raportin”, fjala “propozimit” &shté
ndryshuar me fjalén “propozimin”, lidhéza “t&”, &sht€ z&vendésuar me lidhézén “e”, pas fjalés
“ngritjen”, éshté shtuar fjala “ose mos ngritjen”, dhe togfjaléshi “bazuar né€ kérkesén e njé grupi
deputetésh”, éshté hequr fare.

Té gjitha kéto ndérhyrje gé mund té duken si saktésime gjuhésore, né fakt tentojné té
ndryshojné jo vetém pérmbajtjen e aktit, por mbi té gjitha té justifikojné ményrén e
vendimmarrjes sé Kuvendit, né shkelje té legjislacionit né fuqi, pér kété ¢céshtje né seancén
plenare té datés 7.05.2021. Pra pér té justifikuar nxjerrjen e dy vendimeve té njékohshme
nga Kuvendi, brenda té njéjtés seancé, pa i patur té parashikuara.

3) Ndérkohé qgé, nése e krahasojmé pérmbajtjen e Urdhrit nr. 19, daté 05.05.2021, gé Kuvendi, i
ka paraqitur si prové shkresore shtesé Gjykatés Kushtetuese, né datén 4.02.2022, rezulton se vet
pérmbajtja e kétij urdhri, si¢ evidentuam mé sipér, nuk pérputhet as me dokumentin e rendit té
dités gé po né formé shkresore shogéron kété praktiké té depozituar né Gjykatén
Kushtetuese.

Kjo pasi né dokumentin “Rendi i Dités”, né variantin qé e printuar shogéronte Urdhrin dhe
pércjellé shkresérisht né formé té njehsuar nga Kuvendi né daté 4.02.2022, citohet se:

“Né mbéshtetje t& Urdhrit nr. 19, daté€ 06.05.2021 té Kryetarit té¢ Kuvendit, Gramoz
Ruci, rendi dités éshté si mé poshté vijon:

“20. “Projektvendim “Pér miratimin e raportit dhe propozimit t¢ komisionit pér
Céshtjet Ligjore, Administratén Publike dhe té Drejtat e Njeriut pér ngritjen e njé
komisioni hetimor, bazuar né kérkesén e njé grupi deputetésh pér shkarkimin nga detyra
e Presidentit té Republikés”.

Pra edhe brenda té njéjtés praktiké shkresore qé Kuvendi i paraget Gjykatés Kushtetuese né daté

4.02.2022, né cilésiné e provés, nuk pérputhen praktikat shogéruese, gjé e cila fakton dhe e
nxjerr zbuluar até (Kuvendin) pér ndérhyrjet gé ka béré né akt, kur:

a) as veté data e urdhrit gé referohet né dokumentin “Rendi i Dités” bashkélidhur, nuk
pérputhet me datén gqé mban kopja shkresore e urdhrit té Kryetarit té Kuvendit gé vet
Kuvendi ka sjellé si prové shkresore pérpara Gjykatés (né rend dite nuk referohet data 5
maj 2021, por data 6 maj 2021); ashtu si kundér

b) nuk pérputhet as pérmbajtja e pikés 20 té urdhrit pér thirrjen e seancés plenare gé Kuvendi
i depozitoi Gjykatés Kushtetuese né daté 4.02.2022, me pikén 20 té dokumentit “Rendi i
Dités”, qé po shkresérisht ia depozitoi Gjykatés si prove té re.

7. P&r mé tepér, i duhet rikujtuar Gjykatés Kushtetuese se, Komisioni pér c¢éshtjet ligjore u
mblodh dhe miratoi Raportin e tij qé ia pércolli Seancés Plenare, vetém né datén 6 maj 2021.

Ndaj nuk ka se si Kryetari i Kuvendit, me urdhér té hartuar gé né datén 5 maj 2021 (?), pér
caktimin e rendit té dités, té dinte se si do té procedonte Komisioni pér céshtjet ligjore né
datén 6 maj 2021!!

Ky fakt éshté tregues i qarté se versioni i sakté i Urdhrit té Kryetarit t¢ Kuvendit, mban datén 6
maj 2021 dhe éshté ai i publikuar né fagen zyrtare té Internetit t¢ Kuvendit, me firmé dhe vulé.

Kjo u pranua dhe nga pérfagésuesit e Kuvendit né seancén gjygésore publike té datés 7.2.2022
pérpara Gjykatés Kushtetuese, pasi u pyet disa heré nga anétarét e trupés gjyqésore.

Kurse kopja e pércjellé prané Gjykatés Kushtetuese nga Kuvendi né datén 4.02.2022, éshté gartazi
e manipuluar, me géllimin e vetém pér té mbuluar shkeljet procedurale gé ka kryer Kuvendi duke
mos respektuar afatin 2 ditor* té bérjes publike té Rendit té Dités, e normalisht edhe té
dokumenteve gé do té shqyrtoheshin né Seancén Plenare, dhe duke pretenduar se Seanca Plenare
e datés 7 maj 2022, né fakt ishte thirrur sipas rregullit- 2 dité mé herét, né datén 5 maj 2022, dhe
jo né datén 6 maj 2022.

Kryetari i Kuvendit, jo vetém gé nuk kishte mundési té dinte vendimmarrjen e Komisionit pér
céshtjet ligjore, e pér pasojé gé né datén 5 maj 2021, té arrinte té pércaktonte rendin e dités, por
edhe né eventualitetin e njé pércaktimi té koordinuar pér shkak té situatés sé diktuar politikisht,
Kuvendi né ¢do rast, ka kryer shkelje té Rregullores sé Kuvendit.

Nga kjo ményré veprimi e Kuvendit, arrijmé né bindjen se, duke ja véné né dispozicion kéto akte
Gjykatés Kushtetuese, dhe né rast se pérfagésuesit e Presidentit té Republikés nuk do t'i vinin re
kéto ndryshime, dhe nuk do t'i kundérshtonin ato né Gjykaté, atéheré Kuvendi pérmes dhe

4 Rregullorja e Kuvendit t& Shqipérisé, né nenin 27, pika 5, pércakton se:
“Neé cdo rast, rendi i dités duhet té jeté béré publik t& paktén 2 dité pérpara datés sé caktuar pér mbledhjen e
komisionit, ose seancés plenare”.

propagandés politike, synonte ta keq orientonte Gjykatén Kushtetuese me akte qé si né formé,
ashtu dhe né elementé e né pérmbajtje, nuk pérmbanin té dhéna té sakta, fakte kéto gé mund té keq
orientonin shqyrtimin e ¢éshtjes prej Gjykatés Kushtetuese me té dhéna té pasakta.

Sa mé sipér, kéto veprime konsiderohet tepér té rénda, gé pérfshijné deri veprime t& manipulimit
té provave qé i depozitohen Gjykatés Kushtetuese e gé ndryshojné pérmbajtjen e akteve zyrtare
pér té mbuluar shkeljet procedurale té€ konsumuara gjaté procesit.

I11. Mbi analizén ligjore té fakteve dhe veprimeve gé pérmbushin elementét e figurés sé
veprés penale té konsumuar, si dhe mbi autorét e mundshém

Té gjitha faktet e mésipérme, jané tregues i konsumimit té veprés penale parashikuar nga neni 186
1 Kodit Penal “Falsifikim 1 dokumenteve”.

1. Mbi elementét e figurés sé késaj vepre penale

Realizimi i funksioneve dhe detyrave té shtetit té sé drejtés kérkon qé e téré veprimtaria e aparatit
té tij té ushtrohet mbi bazén e dokumenteve zyrtare té rregullta e té viefshme.

Né gofté se né dokumentet pasqyrohen rrethana qé nuk i pérgjigjen sé vértetés apo béhen
ndryshime né to, quhen té falsifikuara. Me falsifikim té dokumenteve kuptojmé paragitjen né té,
té rrethanave té rreme ose pérpilimin e njé dokumenti krejtésisht té falsifikuar si dhe pérdorimin e
dokumenteve té falsifikuara.

Objekt i krimit té falsifikimit té dokumenteve apo té pérdorimit té dokumenteve té falsifikuara
jané marrédhéniet juridike té vendosura pér té siguruar veprimtariné e rregullt t¢ administratés
publike, té organizatave, ndérmarrjeve, firmave, shogatave etj., t¢ mbrojtura posagérisht me
legjislacionin penal nga veprimet ose mosveprimet kriminale. Nga falsifikimi i dokumenteve
mund té preken interesat e ligjshme té shtetit dhe té shtetasve.

Objekt material i krimit mund té jené dokumentet zyrtare apo private té ndryshme.

Nga ana objektive krimi i falsifikimit kryhet né dy forma kryesore:
a) me ané té falsifikimit t¢ dokumenteve, ndryshimit té té dhénave qé ato pérmbajné;
b) me pérdorimin e dokumenteve té falsifikuara.

Falsifikimi i dokumenteve béhet me:

a) Paragitjen né dokumente zyrtare té rrethanave ose ta dhénave gé dihen se jané té rreme,
nuk i pérgjigjen té vértetés;

b) Pérpilimin ose dhénien e njé dokumenti zyrtar krejtésisht té falsifikuar;

c) Falsifikimin e dokumentit té shtetasit gé ndodhet né njé zyré shtetérore, ose organizate etj.;

Vepra penale e falsifikimit t&é dokumenteve nuk kérkon si element té saj géllimin e fitimit, por
mjafton gé té pasgyrohen né to té dhéna té pavérteta.

Subjekt i krimit té falsifikimit t& dokumenteve, mund té jeté ¢cdo person gé ka mbushur moshén
pér pérgjegjési penale dhe éshté i pérgjegjshém, i cili falsifikon dokumentin.

Nga ana subjektive krimi i falsifikimit t& dokumenteve apo pérdorimit té dokumenteve té
falsifikuara kryhet vetém me dashje direkte. Personi e di gé paraget rrethana té rreme né njé
dokument, apo falsifikon dokumentin (zyrtar apo privat) dhe déshiron njé gjé te tillé.

Motivi dhe géllimi nuk jané elemente té domosdoshém pérbérés té figurés sé krimit. Ato mund té
jené té ndryshém (interesi, géllimi, fitimi personal etj.), por nuk kané ndonjé réndési pér cilésimin

juridik té krimit.

Krimi i falsifikimit t&€ dokumenteve konkurron me krimin e shpérdorimit té detyrés.

2. Meényra dhe veprimet gé kané guar né konsumimin e elementéve té késaj vepre penale
dhe autorét:

Faktet gé po referohen prané organit té ndjekjes penale, tregojné se té gjitha veprimet e kryera,
pérmbushin té katért elementét e figurés sé veprés penale té kallézuar.

Konkretisht:
- Lidhur me objektin dhe anén objektive, jemi para rastit kur prané Gjykatés Kushtetuese
jané depozituar dokumente zyrtare, pérmbajtja e té cilave nuk pérputhet me pérmbajtjen e té
njéjtave akte, si shkresore dhe té publikuara online.
- Nuk béhet fjalé pér njé dokument té vetém, por pér disa:
(i) Urdhér i Kryetarit té Kuvendit me nr. 19, i vitit 2021;
(i) Rendi i dités sé Seancés Plenare té datés 7 maj 2021, gé ndryshon né pérmbajtje sa

I pérket ¢éshtjes me nr. 20 né kété rend dite me Urdhrin e Kryetarit t¢ Kuvendit nr. 19,
daté 05.05.2021 té depozituar shkresérisht;

(iii) Veté shkresa pércjellése e Sekretarit té Pérgjithshém té Kuvendit, z. Genci Gjoncaj,
me nr. prot. 1368/15, daté 4.02.2022, drejtuar Gjykatés Kushtetuese, ku ndér té tjera
citon se:
“Neé lidhje me shqyrtimin e ¢éshtjes me objekt “Shkarkimin e Presidentit té
Republikés pér shkelje té rénda té kushtetuese”’, Kuvendi ju vé né dispozicion:
1- Urdhrin nr. 19, daté 05.05.2021, pér mbledhjen e Kuvendit né Seancén
plenare né daté 7.05.2021 (dy fleté)
2- Rendin e dités sé seancés plenare té datés 7.05.2021 (pesé) fleté;[...] "
thekson késisoj se ky Urdhér mban datén 05.05.2021. Kjo vérteton konsistencén dhe géllimin pér
ta keq orientuar Gjykatén Kushtetuese, drejt njé fakti (pra té njé date) jo té sakté.

- P&rmé tepér, ky akt (Urdhri nr. 19, i Kryetarit t&¢ Kuvendit), né kopjen e dorézuar Gjykatés
Kushtetuese, e qé pérmban dhe siglat e personave gé e kané punuar, éshté gjithsej 2 fage.

Ndérkohé gé, i njéjti akt i publikuar né fagen zyrtare té Kuvendit, né format PDF, té skanuar, me
vulén e nénshkrimin e Kryetarit té Kuvendit, éshté 3 fage.

Ky fakt éshté njé tregues mé shumé se, pérmbajtja e kétij akti &shté manipuluar me qgéllim, pasi
rregullat e administrimit té garkullimit té dokumentacionit té brendshém né administratén publike,
kérkojné qé té gjitha kopjet e té njéjtit akt té brendshém té jené té njéjta, pa asnjé ndryshim, as né
formé as né pérmbajtje, pérvec faktit se, kopja gé géndron né arkiv-protokollin e institucionit,
duhet té keté dhe siglat e personave gé e kané hartuar dhe pérmes té ciléve éshté garkulluar akti
deri né miratimin pérfundimtar té tij.

- Marrédhéniet juridike té vendosura pér té siguruar veprimtariné e rregullt té administratés
publike, gartazi jané cenuar dhe démtuar réndé, duke tentuar edhe cenimin e objektivitetit
té njé procesi gé zhvillohej para Gjykatés Kushtetuese.

- Nga ana objektive, figura e veprés penale té falsifikimit éshté konsumuar né té dyja
format:
a) si me ané té ndryshimit té té dhénave qé ato pérmbajné; ashtu edhe
b) me pérdorimin e dokumenteve té falsifikuara, duke ia depozituar pér dezinformim
veté Gjykatés Kushtetuese.

- NB& aktet e sipércituara, dokumente zyrtare té njé prej institucioneve mé té réndésishme né
Republikén e Shqipérisé, ndérhyrja éshté kryer duke paragitur té dhéna gé nuk tregojné as
kohén e vérteté (referuar ndryshimit té datés) dhe as pérmbajtjen e vérteté té akteve
(referuar ndryshimit té pikés nr. 20 té urdhrit lidhur me ¢éshtjen e rendit té dités sé Seancés
Plenare té daté 7.05.2021).

- Lidhur me subjektin e késaj vepre penale, personat e pérfshiré do té duhet té evidentohet
nga hetimi penal gqé do té kryejé organi i prokurorisé, jo vetém brenda hierarkisé
administrative té¢ Kuvendit, por edhe deri mes deputetéve gé kané ndjekur ¢éshtjen gé éshté
béré objekt shqyrtimi nga Gjykata Kushtetuese, apo funksionaré apo ish-funksionaré té larté
té Kuvendit gé mund té jené pérfshiré, pérdorur, apo gé mund té kené diktuar, duke ushtruar
ndikim té paligjshém mbi administratén e Kuvendit, pér konsumimin e késaj veprimtarie
té paligjshme.

Pra pérmes hetimit penal dhe deklarimeve té personave pérgjegjés né Kuvend, mund té
evidentohen dhe vepra penale té tjera, té tilla si “Ushtrimi i ndikimit té paligjshém ndaj
personave gé ushtrojné funksione publike”, parashikuar nga neni 245/1 i Kodit Penal.

Pér kéto arsye, ky kallézim paragitet si prané Prokurorisé prané Rrethit Gjygésor Tirang, ashtu
edhe prané Prokurorisé sé Posagme (SPAK), né ményré gé né varési té rrethit té subjekteve té
pérfshiré, té procedohet sipas kompetencave respektive té tyre né kryerjen e kétij hetimi penal.

- Lidhur me anén subjektive, veprimet e mésipérme vlerésohet se jané kryer me dashje, me
géllimin e vetém pér té dezinformuar Gjykatén Kushtetuese dhe pér té paraqitur prané késaj
gjykate sikur Kuvendi, pér ¢éshtjen objekt shqyrtimi, kishte respektuar afatet procedurale
sipas legjislacionit né fuqi.

Kjo me géllim pér té tentuar rrézimin e kérkimeve kushtetuese dhe té faktuara té pretendimeve té
Presidentit t¢ Republikés para Gjykatés Kushtetuese, pér shkelje flagrante té procedurés nga ana e
Kuvendit.

1V. Konkluzione

Sa mé sipér, Presidenti i Republikés, iu referon kéto fakte, shogéruar me dokumentet shkresore gé
disponon, pér té kryer pa vonesé verifikimet dhe hetimet pérkatése, jo vetém pér té parandaluar
manipulimin e métejshém té akteve zyrtare té Kuvendit, e qé ¢ojné né dezinformimin e publikut
dhe institucioneve té tjera shtetérore, por edhe pér té véné para pérgjegjésisé penale té gjithé
personat e pérfshiré, né té gjitha nivelet hierarkike administrative té Kuvendit té Shqipérisé.

Réndésia e shpejtésisé sé kétyre veprimeve, rritet dhe mé shumé, kur jemi para faktit se jané
konsumuar veprime qé pérbéjné vepér penale nga punonjés me detyra té larta shtetérore, e kur nuk
éshté hezituar gé kéto akte me pérmbajtje té ndryshuar, t'i dorézohen edhe Gjykatés Kushtetuese
pér njé ¢éshtje né shqyrtim pérpara saj.

Gjithashtu, ju béjmé me dije se, pér té njéjtat fakte si mé sipér, gjaté seancés gjyqgésore publike té
mbajtur né datén 7.02.2022, né Gjykatén Kushtetuese, pérfagésuesit e Kuvendit kané dhéné

komentet e tyre. Théniet e tyre gjaté seancés, mund té merren nga organi i akuzés né cilésiné e
provés, pér t'u vlerésuar né raport me ¢faré do té evidentohet nga dokumentacioni shkresor dhe
veprime té tjera hetimore qé do té ndérmerrni.

Bashkélidhur do té gjeni:

- Kopje té njehsuar té shkresés nr. 6 (K) 2021 Regj. Them., daté 4.02.2022, té Gjykatés

Kushtetuese gé pérmban bashkélidhur:

a) kopje e shkresés sé Sekretarit té Pérgjithshém té Kuvendit té Shqipérisé nr. 1368/15 prot,
daté 04.02.2022;

b) kopje té dy prej akteve gé referohen né kété shkresé (i) Urdhri nr. 19, daté 05.5.2021, té
Kryetarit t¢ Kuvendit, nr.1110 prot., daté 6.5.2021 “Pé&r mbledhjen e Kuvendit né seancé
plenare, daté 07.05.2021, ora 10.00”, dhe (ii) dokumenti “Rendi i Dités i Seancés Plenare
té datés 07.05.2021;

akte kéto té dérguar prej Gjykatés Kushtetuese dhe té administruara né Institucionit té

Presidentit té Republikés me nr. prot. 496, daté 4.02.2022; dhe

- Kopje té& printuar nga fagja zyrtare® e Kuvendit té Shqipérisé, té kétyre dokumentave:
a) Urdhrinr. 19, daté 6.5.2021, i Kryetarit té Kuvendit, nr.1110 prot., daté 6.5.2021 “Pér
mbledhjen e Kuvendit né seancé plenare, daté 07.05.2021, ora 10.00”; dhe
b) Dokumenti “Rendi i Dités i Seancés Plenare té datés 07.05.2021, ora 10:00”
bashkélidhur.

Me konsideraté,

PRESIDENTI | REPUBLIKES

ILIR META

5> Kéto akte jané printuar nga fagja zyrtare e internetit té Kuvendit té Shqipérisé, né link-un:
https://www.parlament.al/Document?tipld=1&dokumentld=6034.

Ato gjithashtu mund té gjenden né seksionin e fages zyrtare té kétij institucioni, ku renditen Seancat Plenare sipas
datés té zhvillimit té tyre.

